
Pari qe n-i a pouint d’âje pour véqhi en qenlouaije ? A Plloufragan, Aude 
Boyenval a levë Les Jerdrins a Lize, ene ôté partaijë pour les anciens. Catr 
dames q’ont atrapë lous 80 ans d’âjes, sont a véqhi den l’ôté-la e sont ben 
enqhies du grayement qi lou perpôze, en pus du lojement, ene aïde perso-
nalizée. 

«
N-i a ben ene vintaine d’anées qe je velaes mener le pro-
jit-la. Anet, je ses benéze come diâbl qe ‘ la joue ben de 
la mode qe je l’avaes enjinë ! » Vaila ene anée de temp 
qe les Jerdrins a Lize sont ouverts e Aude Boyenval ét 
benéze come un pouë qi téte. L'aïde de vie sociale-la 

a ben terouë coment lever ene entour sûr e d'ene bone encontr pour 
Josette, Gabrielle, Edith e Anne, les catr “drôles de ouézettes” qi 
restent ilë astoure. A pus de 80 ans d’âje, 
i n-n'a pouint yeune qi pouaet, en rézon, 
rester céz yelle toute soule. Si qe qhiter ses 
enterjiets fut ene monvéze pâssée come de 
just e de ben entendu, tertout terouite és 
Jerdrins a Lize ene nouvelle viverie. « Je ses 
ureûze come un co su le tâs ilë,  qe dit Josette.  
J’ons chaqe notr petit demeurion o ene etrin-
chette. E Aude ét bone pour nous, o yelle j’ons 
tenant la belle joue e o ne dit pouint jameins “Nenna”...». 

ÉTR TENANT D’O YELLE TOUS LES JOUS 
Pari qe Aude Boyenval a terouë le chieu pour qe ses lououeres 
treûraent lou éze e seraent benézes d’étr fètes és Jerdrins a Lize ? 
Chaqhune a lou demeurion a yelle, pour aler berdi-berdao come 
‘la lou haite e avair chaqe lous enterjiets, meins il ont etout des en-
rets en botin (qhézine, salon, jerdrin) eyou q’i peuvent manjer e 
fére de cai d'ensembl, a lou bada. « Ilë, le monde ne sont pouint cojës 
de fére de cai, qe percise Aude, n-i a pouint d’oures d’abutées pour se 

Ilë, tertout den 
la qhézine des 
Jerdrins a Lize, 
Edith, Josette, Anne 
e Gabrielle (de 
gaoche a drete) ont 
su s’entr-qeneûtr e 
s’entr-vivr de bone 
amitië come des 
grands-meres ao 
Marae. Qhi q’i pou-
vaet haiter pus fôt a 
Aude (chomée) q’ét 
a les aïder tous les 
jous ? 

« Je somes vra 
diferentes meins 
‘la q’a rouelle tout 
come ! » 

jouqer ou se dejouqer, chaqe a son lonlaizi, ét en biao de viendr és ali-
vetées ou ben pouint. Ét ben parai come si q’i seraent céz yelles. »
En pus d’ela, Aude perpôze ene aïde personalizée o ene perzence 
long la journée. « Ét le cai-la qi nous met d’apart des ôtieûs d’an-
ciens qi peupelent un petit partout. Je vâs és qemissions parai come 
je fès l’ouvraije du tout le jou ou ben je les aïde a se neti, a la qhézine, 
a aler és rend’ous de medecins. Je mene etout des alivetées ou ben des 
muzées, ao cinema parème... E je ses ilë de netée etout si qe n-i afére. »
Pour qe n-i araet si tant de perzence, un coupl de sienes tarvâillent 
d’o Aude den l’eqhipe des Jerdrins a Lize. E le projit-la pouraet ben 
fére un crû : deûz nouviaos ôtieûs sont en javelle, su le méme empl-
la, eyou qe catr boune jiens pouraent étr acouillis den chaqhun. De 
la secousse, les Jerdrins a Lize seraent en biao de perpôzer des nou-

viaos services, come ‘la seraet l'acouillance 
pour un temp ou ben core les tenances de 
netée. A y’atendr, Edith, Josette, Gabrielle 
e Anne sont pour acouilli un nouviao louou 
ou ene nouvelle lououere, den un cinqie-
me demeurion q’ét, li, un petit pus fôt a son 
a-lu.  « Le chouéz du sien ou de la siene-la ét 
vra conseqent a caoze q’i faot qe sti-la ou ete-
late qheze ao méme four qe mes droles de oué-

zettes, erqenaet Aude. Faot ben s’avizer qe nen s’alete ilë pour cirer ses 
sabiaos d’ene amain, de la secousse ét tout come meillou si qe le monde 
s’entr-vaizinent ben... »
Raport a son aperche plleine de bontë, Aude Boyenval ôyût, den le 
bout de 2022, le priz du juri de la concourerie Irréductibles Talents 
des Côtes d’Armor. Sa concevance interesse ao jou d’anet bel e 
ben de menous de projits e pouraet peupeler. De méme nôs anciens 
araent un bon mélayâ entr le rester a demeure e le pllacement den 
ene aletement 

